
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Sarajevo, 14.02.2020. 
Metal-Export-Upravitelj d.o.o. Sarajevo
Antuna Branka Šimića 2a

71000 Sarajevo
PREDMET:
Davanje podataka tuženim etažnim vlasnicima trećoj strani, 

Mišljenje, dostavlja se - 
VEZA: Vaš akt broj: 125/20 od 03.02.2020. 

Agencija za zaštitu ličnih podataka u Bosni i Hercegovini (u daljem tekstu: Agencija) je 06.02.2020. zaprimila vaš akt veze u kojem ste citirali obaveze upravnika iz člana 41. stav (1) tačke n) i z) Zakona o upravljanju zajedničkim dijelovima zgrade. Od Agencije tražite mišljenje da li navedene zakonske odredbe predstavljaju pravni osnov da predstavniku etažnih vlasnika i Ministarstvu prostornog uređenja, građenja i zaštite okoliša Kantona Sarajevo (u daljem tekstu: Ministarstvo) učinite dostupnim podatke o tuženim etažnim vlasnicima (ime i prezime tuženog, adresa, visinu duga, iznos plaćenih taksi, da li je dug po tužbi ili presudi izmiren i eventualno druge informacije), kako biste pravilno postupili obzirom da radite na izradi godišnjih izvještaja o upravljanju i održavanju zajedničkih dijelova zgrade, koje ste dužni dostaviti predstavnicima etažnih vlasnika do 30.03.2020. 
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka (“Službeni glasnik Bosne i Hercegovine”, broj: 49/06, 76/11 i 89/11), dajemo sljedeće:
M I Š LJ E NJ E

Zakon o zaštiti ličnih podataka (u daljem tekstu: Zakon) je opšti propis koji reguliše obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ako drugi zakon ne nalaže drugačije.
U članu 4. Zakona propisani su osnovni principi zakonite obrade ličnih podataka. Tako, u članu 4. stav (1) tačka a) Zakona je propisano da je kontrolor obavezan da lične podatke obrađuje na pravedan i zakonit način.

Princip zakonitosti obrade ličnih podataka podrazumijeva obradu ličnih podataka koji su propisani zakonom, a koji regulišu određenu oblast.
Kada je u pitanju davanje podataka trećoj strani, prema članu 17. stav (2) Zakona, kontrolor ličnih podataka ovlašten je lične podatke dati na korištenje trećoj strani na osnovu pismenog zahtjeva treće strane, ako je to potrebno radi obavljanja poslova u okviru zakonom utvrđene nadležnosti ili ostvarivanja zakonitih interesa treće strane, a pisani zahtjev prema stavu (3) istog člana Zakona, mora sadržavati svrhu i pravni osnov za korištenje ličnih podataka, te vrste ličnih podataka koji se traže.

Upravnik cijeni osnovanost tako podnesenog zahtjeva i ne smije dati lične podatke na korištenje trećoj strani za čiju obradu, odnosno korištenje, nije ovlašten prema odredbama člana 5. i 6. Zakona te ako je svrha za koju se lični podaci traže na korištenje oprečna odredbi člana 4. ovoga Zakona.
Kada je u pitanju obrada ličnih podataka etažnih vlasnika, relevantan je Zakon o upravljanju zajedničkim dijelovima zgrade („Sl. novine KS“ broj: 19/17 i 17/18).

Zakonom o upravljanju zajedničkim dijelovima zgrade se između ostalog utvrđuju upravljanje zajedničkim dijelovima zgrade i nadzor nad primjenom tog zakona. Kako navodite u aktu veze, Zakonom o upravljanju zajedničkim dijelovima zgrade su u članu 41. propisane obaveze Upravnika u pogledu davanja ličnih podataka tuženih etažnih vlasnika.
Dakle, Agencija je mišljenja da davanjem ličnih podataka etažnih vlasnika predstavniku etažnih vlasnika i Ministarstvu na način propisan Zakonom o upravljanju zajedničkim dijelovima zgrade ne dolazi do povrede osnovnih principa zakonite obrade ličnih podataka.
S poštovanjem,
	
	
	D I R E K T O R

	Dostavljeno:
	
	Petar Kovačević

	· Naslovu,

· a/a

